
 

 

Obavijest za medije   

 
Povećani transferi javnim preduzećima 

 
- Transferi KS javnim preduzećima iznose 88,4 miliona KM - Povećanje od 8,7 miliona 

KM u odnosu na 2011.godinu – Samo na pokrivanje gubitaka iz redovnog poslovanja 

izdvojit će se 17,8 miliona KM - 

 
(SARAJEVO, 29.11.2011) – Iako su dosadašnje analize pokazale da su gubici u javnim 
preduzećima dobrim dijelom uzrokovani visokim troškovima zaposlenih, sumnjivim 
precedurama javnih nabavki,  netransparentnim i nesavjesnim rukovođenjem, politika Vlade 
Kantona Sarajevo prema javnim preduzećima se nije promijenila. Naprotiv, transferi javnim 
preduzećima su viši nego ikad. 
 
Transferi javnim preduzećima iz budžeta Kantona Sarajevo za 2012. godinu ukupno iznose 
88,4 miliona KM, što je povećanje za više od 8,7 miliona KM u odnosu na prethodnu godinu. 

 
Subvencije Kantona Sarajevo javnim preduzećima povećale su se s 49,7 miliona KM u 2011, 

na 56,5 miliona KM u 2012., kapitalni transferi javnim preduzećima s 25 miliona KM na 26,9 
miliona KM u 2012., dok će se samo na pokrivanje gubitaka iz redovnog poslovanja javnih 

preduzeća, u 2012. izdvojiti 17,8 miliona KM. 
 

Analiza Fondacije CPI koju dajemo u nastavku, po prvi put prikazuje presjek tekućih grantova 
po pojedinim preduzećima.  

 
Od 88,4 miliona KM, samo za KJKP GRAS, poreski obveznici će izdvojiti 26 miliona KM.  

U sljedećoj godini za finansiranje poslovanja KJKP Toplane, izdvojit će se 7,5 miliona KM.  

Na poslovanje KJKP Vodovod i kanalizacija koje je u prethodnom periodu bilo u fokusu 

javnosti, građani će izdvojiti 8,2 miliona KM. 

Budući da se radi o izdvajanju od cca 90 miliona KM, Fondacija CPI poziva Vladu Kantona 

Sarajevo, da na razumljiv način predstavi građanima ukupne transfere javnim preduzećima, 

efekte na poslovanje ovih preduzeća, kao i na kvalitet života samih građana. 

 



 

 

KJKP GRAS 25.920.000

KJKP „Vodovod i kanalizacija“ Sarajevo 8.159.600

KJKP „Pokop“ d.o.o. Sarajevo 7.600.000

KJKP „Rad“ Sarajevo 7.600.000

KJKP „Toplane – Sarajevo“ Sarajevo 7.409.800

KJKP „Park“ d.o.o. Sarajevo 7.100.000

JP „Elektroprivreda BiH“ 6.250.000

JP TVSA 3.790.000

ZOI 84 2.530.000

KC Skenderija 1.230.000

JKP „Komunalac“ d.o.o. Hadžići 1.030.100

JKP „Vodostan“ Ilijaš 690.100

JKP Trnovo 310.000

KJKP „Sarajevogas“ d.o.o. Sarajevo 200.000

KJKP “Tržnice-pijace” d.o.o 50.000

Kantonalna uprava za šumarstvo 3.636.700

Transferi za zaštitu vodotoka 1.246.600

Transferi za industrijske zone 920.000

Ostalo 2.688.100

UKUPNO 88.361.000

Transferi javnim preduzećima iz budžeta 

Kantona Sarajevo za 2012. (u KM)

 

 

 

 

 

Za dodatne informacije se možete obratiti na info@cpi.ba, ili na br tel: 061/107 656 

CPI je nevladina, neprofitna organizacija koja prikupljanjem, ana lizom i objavljivanjem podataka od 

interesa za građane, te njihovom promocijom, aktivno podržava izgradnju civilnog društva. Fondacija CPI 

nastoji omogućiti  da javni i  verificirani podaci važni za građane BiH budu lako dostupni u kontekstu i  na 

način kojeg može razumjeti građanin koji se profesionalno ne bavi javnom administracij om i javnim 

finansijama. 

